Տեղեկանք
«Հայաստանի Հանրապետության կառավարության և Եվրոպական հանձնաժողովի միջև 2020թ. փետրվարի 20-ին և մարտի 12-ին ստորագրված «Տեղական դերակատարների հզորացում՝ զարգացման նպատակով» ֆինանսավորման համաձայնագրի» հաստատման նպատակահարմարության մասին


ԵՄ կողմից Հայաստանի Հանրապետությանը (ՀՀ) տրամադրվող 2017-2020թթ. միասնական աջակցության շրջանակի ներքո՝ 2019 թվականի տարեկան գործողությունների ծրագրի շրջանակներում, Հայաստանի Հանրապետության կառավարության և Եվրոպական հանձնաժողովի միջև 2020թ. փետրվարի 20-ին և մարտի 12-ին ստորագրվել է «Տեղական դերակատարների հզորացում՝ զարգացման նպատակով» (այսուհետ՝ Ծրագիր) ֆինանսավորման համաձայնագիրը՝ ընդհանուր 15 մլն եվրո արժողությամբ, որից ԵՄ օժանադակությունը կկազմի 14 մլն եվրո, ևս 1 մլն եվրո կֆինանսավորվի շահառու հանդիսացող լիազորված մարմնի կողմից: 
Ծրագիրը միտված է պիլոտային նորարարական մեթոդների և գործընթացների միջոցով տեղի շահագրգիռ կողմերի լայն շրջանակի մասնակցության խթանմանը իրենց համայնքների սոցիալ-տնտեսական զարգացմանը:
Ծրագրով կնախատեսվեն նորարարական մեթոդներ և գործիքներ՝ համայնքի ներկայացուցիչներին առաջնահերթությունների նախանշմանը և տեղական ռազմավարությունների մշակմանն առնչվող քննարկումներին ներգրավելու համար: Միաժամանակ կձևավորվեն գործողությունների իրականացման տեղական խմբեր, կխթանվի տարբեր շահագրգիռ կողմերի (հանրային, մասնավոր, քաղաքացիական հասարակության), ինչպես նաև սոցիալական տարբեր խմբերի ներկայացուցիչների միջև համագործակցությունը: 
[bookmark: _GoBack]Ծրագրի շրջանակներում նախատեսվում է համայնքների ռազմավարությունների իրագործման գործընթացում առաջնային դերը և նախաձեռնությունը վերապահել համայնքի անդամներին։ Վերջիններս կխրախուսվեն համատեղ ջանքերով արդյունավետ լուծումներ փնտրելու, ինչպես նաև ֆինանսավորման և իրականացման ենթակա այնպիսի նախաձեռնություններ առաջարկելու համար, որոնք կնպաստեն իրենց անմիջական միջավայրի, հանրային ծառայությունների, կյանքի որակի, միջհամայնքային ենթակառուցվածքների բարելավմանը, համայնքի կողմից իրականացվող գործունեության բազմազանեցմանը և ձեռնարկատիրական գործունեության ընդլայնմանը։ Այդպիսի նախաձեռնություններն իրենց ազդեցությունը կունենան համայնքի անդամների զգալի մասի վրա՝ աշխատատեղերի ստեղծման, ծառայությունների տրամադրման կամ նրանց կենսական պայմանների բարելավման միջոցով։
Բացի նշվածից, կապահովվի կարողությունների զարգացում, ակտիվ ուսուցում և անհատական վերապատրաստում՝ համայնքների հաջողության և պիլոտային ծրագրի կայունության ապահովման նպատակով: Կիրականացվի նաև համայնքներում աշխատատեղերի ստեղծման և բիզնեսի զարգացման համար դրամական փոխանցումների մոբիլիզացմանն ուղղված պիլոտային ծրագիր։
Ելնելով վերոգրյալից՝ «Հայաստանի Հանրապետության կառավարության և Եվրոպական հանձնաժողովի միջև 2020թ. փետրվարի  20-ին և մարտի 12-ին ստորագրված «Տեղական դերակատարների հզորացում՝ զարգացման նպատակով» ֆինանսավորման համաձայնագրի» հաստատումը համարվում է նպատակահարմար:


